
गया था। वहीं कलेक्ट्रेट 
में समय-समय पर 
शिक्षा विभाग एवं 
प्राचार्यों की समीक्षा 
बैठक आयोजित कर, 
शिक्षा के क्षेत्र में जिला 
नंबर वन बने, इसको 
लेकर विशेष प्रयास 
किए गए थे। जिसके 

परिणाम स्वरूप आज एक बड़ी 

उपलब्धी नीमच जिले को हासिल 
हुई हैं। 12वीं के परीक्षा परिणाम में 
नीमच जिला प्रदेश में दूसरे स्थान 
पर रहा है। 

कलेक्टर हिमांशु चंद्रा ने जिले 
के शिक्षा विभाग, सभी विद्यार्थियों 
और शिक्षकगणों तथा अभिभावकों 
को उत्कृष्ट परीक्षा परिणाम के 
लिए हार्दिक शुभकामनाए एवं 
बधाई दी हैं।

वर्ष - 02, अंक - 53

नीमच, बुधवार 
07 मई 2025

79,325 96,500

नीमच 6 मई (िनप्र)। म.प्र. 
जनअभियान परिषद योजना 
आर्थिक एवं सांख्यिकी विभाग 
म.प्र.के उपाध्यक्ष मोहन नागर 6 
मई को दोपहर 3 बजे शाजापुर से 
प्रस्थान कर, रात्रि 8 बजे नीमच 
आएंगे और रात्रि विश्राम करेंगे। 
नागर 7 मई को सुबह 8.30 से 
9.30 बजे तक कुकड़ेश्वर के 
वार्ड नंबर 3 में जल गंगा संवर्धन 
अभियान के तहत प्राचीन बावड़ी 

में स्वच्छता के लिए श्रमदान 
कार्यक्रम में भाग लेंगे। वे सुबह 
10.30 बजे से दोपहर 12.30 बजे 
तक कुकडेश्वर में आयोजित आदि 
गुरू शंकराचार्य व्याख्यान माला 
में सहभागिता कर, प्रतिभावान 
विद्यार्थियों के सममान समारोह 
और दोपहर एक बजे सामाजिक 
समरसता भोज में शामिल होने के 
बाद दोपहर 2 बजे मंदसौर के लिए 
प्रस्थान करेंगे।

म.प्र.जनअभियान परिषद के 
उपाध्यक्ष नागर आज नीमच जिले में

नीमच 6 मई 
(िनप्र)। नीमच 
जिला शिक्षा के 
क्षेत्र में नंबर वन 
बने इसको लेकर 
कलेक्टर हिमांशु 
चंद्रा की मेहनत रंग 
लाई है और कक्षा 
12वीं के परीक्षा 
परिणाम में प्रदेश में नीमच जिला 
दूसरे स्थान पर रहा है। मध्य प्रदेश 
के मुख्यमंत्री डॉ.मोहन यादव 
ने नीमच जिले को दूसरा स्थान 
हासिल होने पर जिलेवासियों को 
बधाई शुभकामनाएं दी हैं ।

गौरतलब है, कि कलेक्टर 
हिमांशु चंद्रा द्वारा विद्यार्थियों के 
लिए सेमिनार भी आयोजित किया 

जिला प्रशासन की मेहनत लाई रंग

कक्षा 12वीं के परीक्षा परिणाम में प्रदेश 
में दूसरे स्थान पर रहा नीमच जिला

सीएम डॉ.मोहन यादव ने दी बधाई

मंदसौर 6 
मई (निप्र)। 
सु भ ा ष 
इं ग ् लिश  
स्कूल की 
छात्रा सुश्री 
साक्षी पिता 

संजय भाटी को माध्यमिक शिक्षा 
मंडल के द्वारा आयोजित हाई स्कूल 
दसवीं की परीक्षा में 85% अंक 
प्राप्त हुए हैं साक्षी भाटी ने 500 
अंकों में से 428 अंक प्राप्त कर 
हाई स्कूल 10वीं की परीक्षा 85% 
अंकों से उत्तीर्ण करते हुए सभी 6 
विषयों में विशेष योग्यता अर्थात 
डी‌‌स्टिन प्राप्त की है छात्रा सुश्री 
साक्षी पिता संजय भाटी की इस 
उपलब्धि पर विद्यालय के प्राचार्य 
विक्रम भटनागर व विद्यालय स्टाफ 
ने बधाई दी है ।

हाई स्कूल परीक्षा 
में साक्षी भाटी को 
85% अंक मिले

नीमच। पाटीदार विकास ट्रस्ट 
नीमच-मंदसौर के तत्वाधान में भव्य 
विशाल कार्यक्रम का आयोजन 8 
मई 2025 गुरूवार को होने जा रहा 
है जिसमें मॉ अंबे माता मंदिर का 
भूमि पूजन एवं लोह पुरुष सरदार 
वल्लभभाई पटेल की मूर्ति का 
अनावरण का कार्यक्रम रखा गया है।

जानकारी देते हुवें क्षेत्रीय पाटीदार 
समाज अध्यक्ष लक्ष्मीनारायण 
पाटीदार (मनासा खुर्द) ने बताया 
कि पिपलिया मंडी स्थित पाटीदार 
समाज की नवीन धर्मशाला में 
दिनांक 8 मई 2025 को गुरूवार 
को कुलदेवी श्री अम्बे माता मंदिर 
के भव्य भूमि पूजन एवं समाज के 
गौरव, लौह पुरुष सरदार वल्लभभाई 
पटेल जी की प्रतिमा अनावरण 
समारोह का आयोजन रखा गया है। 
जिसमें सुबह साढ़ें सात बजे कलश 
यात्रा, साढ़ें दस बजे भूमि पूजन 
व मूर्ति लोकार्पण इसके बाद सभी 
अतिथियों के साथ समाजजनों का 
स्नेह भोज भी है । वही आयोजन को 
लेकर समाज के पदाधिकारी गांव-
गांव जाकर कार्यक्रम सफल बनाने 

का अनुरोध कर रहे हैं एंव आमंत्रित 
पत्रिका दे रहे है जिससे समाज में 
अपार उत्साह देखा गया है कार्यक्रम 
में समाज के कहीं बड़े पदाधिकारी 
गण समाजसेवी शामिल होंगे।

कार्यक्रम की जानकारी देते 
हुवें सचिव प्रहलाद पाटीदार ने 
बताया कि पाटीदार विकास परिषद 
ट्स्ट के तत्वावधान में होने वालें 
आयोजन में मुख्य अतिथि बतौर 
प्रदेश के उप मुख्यमंत्री जगदीश 

जी देवड़ा म.प्र.शासन, कार्यक्रम 
की अध्यक्षता, श्रीमान् वल्लभ भाई 
जी पटेल, नियोजक पटेल मोटर्स 
प्रायवेट लिमिटेड, इन्दौर श्रीमान् 
परमानन्दजी पाटीदार, डायरेक्टर, 
वण्डर सीमेन्ट उदयपुर (राज.), 
विशेष अतिथि बतौर श्री श्री 108 
श्री शांतिस्वामीजी महाराज, सारंगपुर 
(गुजरात), सुधीर गुप्ता, सांसद 
लोकसभा क्षेत्र नीमच मन्दसौर, 
हीरालाल पाटीदार चेयरमेन (मंत्री 

स्तर) वन एवं पर्यावरण विभाग, 
भारत सरकार भोपाल, अरविन्द 
महाराज, पीठाधीश बालाजी टेकरी, 
पिपलिया मंडी (म.प्र.), गोपाल 
भाई, समाजसेवी सरदार पटेल 
प्रेमी चमाड़ी अमेरली (गुजरात), 
कृष्णकांत पटेल, अध्यक्ष म. प्र. 
पाटीदार समाज, तिरला जि. धार 
(म. प्र.), शिवलाल पाटीदार, 
प्रदेश अध्यक्ष पाटीदार समाज, 
प्रतापगढ़ (राज.), अरुण भीमावत, 

विधायक, शाजापुर (म. प्र.), 
श्रीमती दुर्गा डॉ. विजय पाटीदार, 
अध्यक्ष जिला पंचायत मन्दसौर 
(म. प्र.), श्रीमती पुष्पा कन्हैयालाल 
पाटीदार, अध्यक्ष जनपद पंचायत 
मल्हारगढ़, जि. मन्दसौर (म. प्र.), 
नन्दकिशोर पाटीदार, प्रदेश महामंत्री 
म. प्र. पाटीदार समाज, भोपाल 
(म.प्र.), श्रीराम पाटीदार, डायरेक्टर 
कृषि दर्शन मौलाना, बड़नगर, 
जिला उज्जैन (म. प्र.), कांशीराम 
पाटीदार, डायरेक्टर जागृति कोल्ड 
स्टोर, उज्जैन (म. प्र.), राजेश 
भाई, डायरेक्टर एरोकेम इण्डस्ट्रीज 
रतलाम (म. प्र.), मनोहर पाटीदार, 
संयोजक पाटीदार समाज महानगर 
इन्दौर (म. प्र.), बलराम सेठ, 
जिलाध्यक्ष पाटीदार समाज, इन्दौर 
(म. प्र.), जीवनजी पाटीदार, प्रदेश 
अध्यक्ष पाटीदार समाज, मन्दसौर 
(म. प्र.), जमुनालाल पाटीदार, 
प्रांत प्रतिनिधि तितरी, जिला रतलाम 
(म. प्र.), आशाराम पाटीदार, 
अध्यक्ष गौशाला दलौदा लसुडावन, 
जिला मन्दसौर (म. प्र. ) विशेष 
रूप से मौजूद रहेंगें ।

पाटीदार समाज का कल होगा बड़ा जमावड़ा...

डिप्टी सीएम सहित समाज जन करेंगें भूमि पूजन व लौह 
पुरुष सरदार वल्लभभाई पटेल जी की प्रतिमा अनावरण

नीमच। भारत विकास परिषद 
विवेकानंद शाखा नीमच की ओर 
से अपने सामाजिक परोपकार 
कार्य के दौरान नि:शुल्क सर्व हिंदू 
समाज सरल सामूहिक विवाह 
सम्मेलन का आयोजन किया जा 
रहा है। 7 मई को आयोजित होने 
वाले नि:शुल्क सर्व हिंदू समाज 
सरल विवाह को लेकर भारत 
विकास परिषद विवेकानंद शाखा 
नीमच के अध्यक्ष मनीष कालानी, 
सचिव गौरव गट्टानी ने संयुक्त 
जानकारी देते हुए बताया की भारत 
विकास परिषद के विभिन्न प्रकल्पों 
में से एक सरल विवाह आयोजन 
जिसमे  जरूरतमंद परिवार की 
परिस्थितियों के अनुसार सहायता 

के लिए वर वधु दोनों पक्षों के 
प्रस्ताव पर कम खर्च में सरलता 
से विवाह किया जाता हैं। इसी 
क्रम में एक विवाह 7 मई बुधवार 
को वर सुरेश (मंदसौर) एवं वधु 
नीलू (नीमच) का किया जायेगा। 
जो की स्थानीय जवाहर नगर 
स्थित जांगिड़ ब्राम्हण धर्मशाला 
में आयोजित किया जा रहा है। 

इस पुरे आयोजन को लेकर 
पूर्व में परिषद की बैठक आयोजित 
कर परिषद के पदाधिकारियों ने 
बैठक में 7 मई को आयोजित 
होने वाले इस सरल सामूहिक 
विवाह कार्यक्रम को लेकर अंतिम 
रूपरेखा तैयार की गई और 
भारत विकास परिषद विवेकानंद 

शाखा नीमच के कार्यकर्ताओं को 
अलग-अलग जिम्मेदारियां सौंपी 
गई।

इस विवाह में परिषद परिवार 
के सदस्यों द्वारा सहभागिता कर 
बिंदोरी, शगुन गीत के साथ 
सात फेरे एवं सात वचन की 
सनातन संस्कार पद्धति से विवाह 
आयोजित किया जायेगा। सरल 
सामूहिक विवाह के दौरान आने 
वाली बारात का स्वागत बड़े ही 
धूमधाम से किया जाएगा। नए 
जोड़े का उनके धर्मों के अनुसार 
विवाह संपन्न करवाए जाने के बाद 
गणमान्य नागरिकों और अतिथियों 
की मौजूदगी में कन्याओं की 
विदाई करवाई जाएगी।

भारत विकास परिषद विवेकानंद शाखा नीमच का 
नि:शुल्क सर्व हिंदू समाज सरल विवाह सम्मेलन आज

मंदसौर 6 मई 
(निप्र)। सांसद 
सुधीर गुप्ता को 
प्राक्कलन समिति 
का सदस्य मनोनित 
किया गया है। इस 
संबंध में पत्र जारी 
कर उन्हें 2025-
26 की अवधि के 
लए समिति के सदस्य के रूप में 
कार्य करने के लिए चुना गया है। 
समिति के सभापति सांसद संजय 
जायसवाल होगे। आपको बता दे 
कि सुधीर गुप्ता 2014 से 2017 
तक लोस की प्राक्कलन समिति के 
सदस्य रहे हैं। इस दौरान उन्होंने 

पंचायती राज विषय 
संबंधी उप समिति में 
भी कार्य किया। इसके 
अतिरिक्त वे वाणिज्य 
संबंधी स्थायी समिति 
के सदस्य भी रहे हैं। 
अगस्त 2024 में 
उन्हें मंदसौर, नीमच 
और रतलाम जिलों 

की विकास योजनाओं की निगरानी 
समिति का अध्यक्ष भी नियुक्त 
किया गया था। 

इसके अलावा संगठनात्मक 
और लोकतांत्रिक कई दायित्वों का 
सांसद सुधीर गुप्ता बखूबी निर्वहन 
कर चुके हैं।

सांसद सुधीर गुप्ता बने 
प्राक्कलन समिति के सदस्य

नीमच 6 मई । प्रदेश के 
उपमुख्यमंत्री श्री जगदीश देवड़ा आज 
7 मई को नीमच आएंगे। निर्धारित 
कार्यक्रम के अनुसार उपमुख्यमंत्री 
जगदीश देवड़ा आज 7 मई को शाम 
4:00 बजे कार द्वारा मंदसौर से 
प्रस्थान कर शाम 5:00 बजे नीमच 
आएंगे और स्थानीय कार्यक्रम में भाग 
लेंगे। तत्पश्चात वे शाम 6:30 बजे 
नीमच से सड़क मार्ग द्वारा मंदसौर के 
लिए प्रस्थान करेंगे।

उप मुख्यमंत्री जगदीश 
देवड़ा आज नीमच आएंगे

भोपाल। प्रदेश की 
जनता को महंगाई का 
एक और झटका लगा 
है। अमूल के बाद 
अब सांची ने भी दूध 
के दाम बढ़ा दिए हैं। 
नई दरें 7 मई से लागू हो 
जाएंगी। सांची ने एक लीटर 
दूध पर दो रुपये और आधा लीटर 
पर एक रुपये की बढ़ोतरी कर दी 
है। इसका सीधा असर आम लोगों 
की जेब पर पड़ेगा, क्योंकि भोपाल 
सहित इंदौर, उज्जैन, ग्वालियर, 
सागर और बुंदेलखंड दुग्ध संघों 
में भी सांची दूध के नए रेट लागू 
हो रहे हैं। भोपाल में पैक्ड दूध में 
सांची की सबसे अधिक खपत है। 
रोजाना यहां साढ़े तीन लाख लीटर 
से अधिक सांची दूध बिकता है, 
जबकि अमूल की खपत करीब 
70 हजार लीटर है। दिलचस्प बात 
यह है कि भोपाल में खुले दूध की 
खपत पैक्ड दूध से कहीं ज्यादा है। 

सांची का दूध हुआ महंगा, 2 रुपए लीटर बढ़े दाम
प्रतिदिन आठ से नौ लाख 

लीटर तक खुले दूध की 
बिक्री होती है। ऐसे में 
पैक्ड दूध महंगा होने 
से कुछ लोग फिर से 
खुले दूध की ओर रुख 

कर सकते हैं।
10 महीने में दोबारा 

बढ़ें दूध के दाम - गौरतलब है 
कि सांची ने पिछले साल जुलाई में 
भी दूध के दाम बढ़ाए थे। करीब 
10 महीने बाद फिर से यह बढ़ोतरी 
की गई है। हालांकि सांची के 160 
एमएल टोंड मिल्क और 200 मिमी 
परिवार पैक के दाम जस के तस 
रखे गए हैं।

नई दिल्ली 6 मई (एजेंसी)। 
हमारी सरकार ने नदियों को 
जोड़ने का बड़ा फैसला किया 
है। आजकल मीडिया में पानी को 
लेकर बहुत बातें चल रही हैं। पहले 
भारत के हक का पानी भी बाहर जा 
रहा था। अब भारत का पानी भारत 
के हक में बहेगा, हक में रुकेगा 
और भारत के ही काम आएगा। 
हमारे एक पूर्व पीएम ने माना था 
अगर सरकार 1 रुपया गरीब को 
भेजती है, तो 85 पैसा लुट जाता 
है। हमारी सरकार ने इन 10 करोड़ 
फर्जी नामों को हटाया। DBT के 
जरिए पूरा पैसा गरीबों के बैंक 

खातों में भेजा। 
इससे साढ़े 3 
लाख करोड़ 
रुपए से ज्यादा 
पैसा गलत हाथों 
में जाने से बचा 
है। पैसा आपका 
बचा, गाली मोदी 
ने खाई।

इस बदलते 
भारत का सपना 
है 2047 तक 
विकसित भारत। देश के पास 
सामर्थ्य है। संसाधन है। देश के 
पास इच्छाशक्ति भी है। स्वामी 

विवेकानंद कहते 
थे उठो जागो, 
तक तक ना रुको 
जब तक लक्ष्य 
प्राप्त न कर लो। 
आज वही भावना 
मैं हर देशवासी 
में देख रहा हूं। 
विकसित भारत में 
ऐसा मंथन, ऐसी 
चर्चाओं की बहुत 
बड़ी भूमिका है। 

आज भारत के लिए ऐतिहासिक 
दिन है। कुछ देर पहले मेरी ब्रिटेन 
के पीएम से बात हुई। मुझे बताते 

हुए खुशी है। इंडिया-यूके फ्री ट्रेड 
एग्रीमेंट फाइनल हो चुका है। विश्व 
की दो बड़ी ओपन मार्केट इकॉनमी 
के बीच दोनों देशों के विकास में 
नया अध्याय जोड़ेगा। इससे भारत 
में इकॉनोमिक एक्टिविटी को बूस्ट 
मिलेगा। कुछ समय पहले हमने 
यूएई, मॉरीशस के साथ ट्रेड साइन 
किए। भारत आज रिफॉर्म नहीं 
कर रहा, बल्कि दुनिया के साथ 
एक्टिवली एंगेज करके हब बना 
रहा है।

देश का हित सर्वोपरी रखा 
जाए, ये जरूरी है। देश के सामर्थ्य 
पर भरोसा की जाए। लेकिन दशकों 

से देश में विपरित धारा वही, इसका 
देश ने बहुत नुकसान उठाय़ा। 
पहले कोई भी बड़ा कदम उठाने 
के पहले ये सोचा जाता था कि 
दुनिया क्या सोचेगी। वोट मिलेगा 
या नहीं मिलेगा, कुर्सी मिलेगी या 
नहीं, वोट बैंक छिटकेगा तो नहीं। 
अलग-अलग स्वार्थ के कारण बड़े 
फैसले टलते ही जा रहे थे। कोई 
भी देश ऐसे आगे नहीं बड़ता है। 
देश तब आगे बढ़ता है जब एक 
पॉलिसी हो, नेशन फर्स्ट, राष्ट्र 
प्रथम। बीते एक दशक इसी नीति 
को लेकर भारत आगे बढ़ रहा है। 
जो हमने देखा है।

भारत का पानी भारत के हक में बहेगा, पहले हमारा पानी बाहर जा 
रहा था, अब हमारे लिए रुकेगा और काम आएगा - पीएम मोदी

पाकिस्तान से तनाव के बीच 
अाज 244 जगह मॉक ड्रिल

सिखाए जाएंगे हमले से बचने के तरीके, टॉर्च-कैश रखने की सलाह
नई दिल्ली 6 मई (एजेंसी)। 

पहलगाम हमले के बाद पाकिस्तान 
से तनाव के बीच बुधवार (7 मई) 
को देश के 244 इलाकों में युद्ध के 
दौरान बचाव के तरीकों की मॉक 
ड्रिल होगी। गृह मंत्रालय ने इन 
इलाकों को सिविल डिफेंस डिस्ट्रिक्ट 
के तौर पर लिस्ट किया है। ये 
सामान्य प्रशासनिक जिलों से अलग 
हैं। सिविल डिफेंस डिस्ट्रिक्ट्स को 
उनकी संवेदनशीलता के आधार पर 
3 कैटेगरी में बांटा गया है। कैटगरी-1 
सबसे संवेदनशील और कैटेगरी-3 
कम सेंसेटिव है। गृह मंत्रालय ने 5 
मई को सभी राज्यों को मॉक ड्रिल 
कराने के आदेश जारी किए थे। 
दिल्ली में गृह मंत्रालय में कल हुई 
हाईलेवल मीटिंग में मॉक ड्रिल की 
तैयारियों की समीक्षा की गई। इसमें 
राज्यों के मुख्य सचिव और सिविल 
डिफेंस चीफ समेत कई हाई रैंक 
ऑफिसर मौजूद थे।

गृह मंत्रालय ने मंगलवार को मॉक 
ड्रिल वाले जिलों की लिस्ट जारी 
की। इनमें राज्यवार संवेदनशीलता 
के आधार पर जिलों को बांटा गया 
है। देश के 25 राज्यों के कुल 

244 सिविल डिफेंस डिस्ट्रिक्ट को 
कैटेगरी-1 से 3 के बीच रखा गया 
है। दरअसल, मिनस्ट्री ऑफ होम 
अफेयर्स ने देश के कुल 35 राज्य 
और केन्द्र शासित प्रदेशों में 259 
सिविल डिफेंस डिस्ट्रिक्ट बनाए 
हैं। जरूरी नहीं ये सिविल डिफेंस 
डिस्ट्रिक्ट सामान्य एडमिनिस्ट्रेटिव 
डिस्ट्रिक्ट हों। जैसे - उत्तर प्रदेश में 
कुल 19 सिविल डिफेंस डिस्ट्रिक्ट 
बनाए गए हैं। इनमें कानपुर, 
लखनऊ, मथुरा जैसे एडमिनिस्ट्रेटिव 
जिले भी हैं, और बक्शी-का-तालाब, 
सरवासा जैसे इलाके हैं जो लखनऊ 
और सहारनपुर में हैं। यहां एयर फोर्स 
स्टेशन मौजूद है। 

कुल 259 सिविल डिफेंस 
डिस्ट्रिक्ट को इनके इंपोर्टेंस या 
सेंसेटिविटी के आधार पर 3 कैटेगरी 
में बांटा गया है। कैटेगरी 1 में वो 
डिस्ट्रिक्ट हैं जो सबसे सेंसेटिव हैं। 
ऐसे कुल 13 डिस्ट्रिक्ट हैं। जैसे- 
उत्तर प्रदेश में केवल 1 डिस्ट्रिक्ट 
- बुलंदशहर कैटेगरी 1 में है क्योंकि 
यहां नरौरा न्यूक्लियर प्लांट मौजूद है। 
इसी तरह कैटेगरी 2 में 201 जबकि 
कैटेगरी 3 में 45 डिस्ट्रिक्ट हैं।

एमपी में फेल होने पर चार स्टूडेंट ने किया सुसाइड
भोपाल 6 मई (एजेंसी)। 

मध्यप्रदेश में माध्यमिक शिक्षा 
मंडल ने 10वीं और 12वीं परीक्षा 
का रिजल्ट मंगलवार को जारी 
किया। परीक्षा में फेल होने पर 
सुसाइड के मामले भी सामने 
आए। दमोह, छतरपुर और भिंड 
में 12वीं क्लास में फेल होने पर 
तीन छात्राओं ने फांसी लगा ली। 
वहीं विदिशा जिले के गंजबासौदा 
में भी छात्र फंदे पर झूल गया। 

माध्यमिक शिक्षा मंडल के सचिव 
केडी त्रिपाठी का कहना है कि 
स्टूडेंट्स इस तनाव में रहते हैं कि 
उनके नंबर कम आए, तो वे आगे 
क्या करेंगे ? 

इसी को ध्यान में रखते हुए 
बोर्ड ने इस साल फैसला लिया है 
कि यदि छात्र मेन एग्जाम में फेल 
होते हैं, तो 17 जून से 26 जून 
तक दोबारा परीक्षा दे सकेंगे। इसके 
लिए 21 मई तक एमपी ऑनलाइन 

के माध्यम से आवेदन किए जा 
सकेंगे।

ये फैसला नई शिक्षा नीति 
2020 (NEP2020) के तहत 
लिया गया है। इस बदलाव से उन 
छात्रों को राहत मिलेगी, जिन्हें एक 
या अधिक विषयों में फेल होने पर 
पूरे साल इंतजार करना पड़ता था। 
इससे छात्रों को बेहतर अवसर 
मिलते हैं और उनका साल खराब 
नहीं होता।

मालवा फर्स्ट

सरवानिया महाराज । विश्व को 
एक सूत्र में पिरोने का मंत्र दिया 
आदिगुरु शंकराचार्य जी ने, म.प्र. 
जन अभियान परिषद विकासखण्ड 
जावद द्वारा आचार्य शंकर के 
जीवन वृत्त पर आधारित एक 
दिवसीय व्याख्यानमाला ‘एकात्म 
पर्व’  का आयोजन नगर परिषद 
सरवनिया महाराज के सभाकक्ष 
में किया गया। मुख्य अतिथि 
हिम्मतसिंह जैन अखिल भारतीय 
शिक्षक सम्मान आयाम प्रमुख 
एवं प्रांतीय संगठन मंत्री मध्य 
प्रदेश शिक्षक संघ, विशेष अतिथि 
रूपेंद्रसिंह जैन नगर परिषद अध्यक्ष 
सरवानिया महाराज, अर्जुन माली 
मंडल अध्यक्ष भाजपा एवं जिला 
समन्वयक वीरेन्द्र सिंह ठाकुर द्वारा 

शंकराचार्यजी का पूजन अर्जन कर 
व्याख्यानमाला का शुभारंभ किया 
गया। विकासखण्ड समन्वयक 
महेन्द्रपाल सिंह भाटी ने स्वागत 
उदबोधन कर व्याख्यानमाला 
आयोजन का उदेश्य बताया। 
हिम्मतसिंह जैन ने अपने व्याख्यान 
में कहा कि सामाजिक विषमताओं 
का दौर सदैव से चलता रहा है 
समाज में विभिन्न मतों के माध्यम 
से अपने अपने संदेश दिए गए 
हैं उनमें कुछ संदेश समाज को 
विकास की ओर प्रगति की ओर 
लेकर जाने वाले भी रहे हैं तो कुछ 
संदेश ऐसे भी रहे हैं जिनसे समाज 
में विघटन की स्थिति बनी जातीय 
भेदभाव पनपा और सामाजिक 
विद्वेष बढ़ा ऐसी स्थिति में आचार्य 

शंकर ने समाज में समरसता 
समानता और एकात्मता के लिए 
अद्वैत मत को साकार किया,  
जिससे कि समाज में एकरूपता 
आ सके उनका यह कार्य संसार 
को एक सूत्र में पिरोने का था सही 
मायने में हमें उनके संदेश को आज 
घर-घर पहुंचाने की आवश्यकता 
है। समाज में समरसता समानता 
और एकात्मता के लिए आदि गुरु 
शंकराचार्य के संदेश को घर-घर 
पहुंचाना आवश्यक है तभी हमारे 
देश में समदृष्टि और समभाव का 
वातावरण निर्मित होगा। रूपेंद्रसिंह 
जैन नगर परिषद अध्यक्ष ने कहा 
कि आचार्य शंकर का विषय 
कितना दूर है की आम जनमानस 
मैं आज भी इसकी समझ बहुत 

कम है मध्यप्रदेश जन अभियान 
परिषद बधाई का पात्र है जो इस 
पवित्र कार्य को निरंतर कर रहा है। 
उन्होंने निवृत्ति बाद और प्रवृत्ति 
बात पर बात रखते हुए कहा कि 
समय-समय पर दोनों स्थितियों मैं 
हमें समझकर निर्णय लेना चाहिए 
कि जीवन का मूल उद्देश्य क्या है 
तभी हम आचार्य शंकर को समझ 
पाएंगे देश को एक सूत्र में पिरोने 
का काम आचार्य शंकर ने किया 
विश्व सदैव उनका ऋणी रहेगा। 
आयोजन में सामाजिक संस्थाओं, 
सीएमसीएलडीपी परामर्शदाता, 
विद्यार्थी एवं समाजसेवी उपस्थित 
रहें। संचालन खुमानसिंह ने एवं 
आभार विकासखण्ड समन्वयक 
महेन्द्रपाल सिंह भाटी ने किया।

आदिगुरु शंकराचार्य ने विश्व को एक सूत्र में पिरोने का मंत्र दिया

मन्दसौर। आर्ट ऑफ लिविंग से 
संबंधित श्री श्री आयुर्वेद ट्रस्ट द्वारा 
नाड़ी परीक्षण शिविर कल 9 अप्रैल, 
शुक्रवार को प्रातः 9 से दोप. 1 बजे 
तक एवं दोप. 3 से सायं 5 बजे तक 
डिवाइन शॉप ,प्रियांशी आर्किटेक्ट, 
इंदौरा नमकीन के पास रोड नं. 3 
कालाखेत मंदसौर पर आयोजित 
किया जाएगा। इस शिविर में आर्ट 
ऑफ लिविंग श्री श्री आयुर्वेद ट्रस्ट 
अधिकृत प्रसिद्ध नाड़ी वैद्य डॉ. 
मानस परिहार बैंगलोर नाड़ी के 
माध्यम से मानसिक एवं शारीरिक 
विकारों परीक्षण करेंगे।

उक्त जानकारी देते हुए 
चिनमय कियावत ने बताया 
कि नाड़ी परीक्षण रोग निदान 
की एक प्रभावशाली किफायती 
तथा हानिरहित पद्धति है। नाड़ी 
परीक्षण से सर्दी जुकाम, जोड़ों 
का दर्द, पाचन संबंधी व्याधियां, 
एलर्जी, स्ट्रेस, रक्तचाप, अनिद्रा, 
त्वचा व बाल संबंधी बिमारियां, 

आर्ट ऑफ लिविंग का नाड़ी 
परीक्षण शिविर 9 अप्रैल को

नीमच 6 मई (िनप्र)। जल 
गंगा संवर्धन अभियान के तहत 
कलेक्टर श्री हिमांशु चंद्रा एवं 
जिला पंचायत सी.ई.ओ.अमन 
वैष्णव के निर्देशानुसार विभिन्न 
गतिविधियों का आयोजन किया 
जा रहा है। इसी कडी में म.प्र.जन 
अभियान परिषद विकासखण्ड 
नीमच के मुख्यमंत्री सामुदायिक 
नेतृत्व क्षमता विकास पाठ्यक्रम 
के विद्यार्थियों के लिए जल संरक्षण 

पर आधारित स्लोगन एवं पोस्टर 
प्रतियोगिता आयोजित की गई। 
जिसमें विद्यार्थियों ने सहभागिता 
कर पोस्टर एवं स्लोगन के 
माध्यम से जल संरक्षण का संदेश 
दिया। प्रतियोगिता में निर्णायकों 
परामर्शदाताओं द्वारा श्रेष्ठ कृतियों 
का चयन कर, प्रतियोगिता का 
परिणाम घोषित किया गया। जिसमें 
पोस्टर प्रतियोगिता में प्रथम ईश्वर, 
स्लोगन में प्रथम कल्पना घावरी, 

द्वितीय स्थान बेबी कुंवर चौहान 
एवं नितिन सक्सेना, तृतीय स्थान 
सीमा शर्मा तथा राहुल कुमार माली 
व हेमलता मेघवाल ने प्रोत्साहन 
पुरस्कार प्राप्त किया । 

जिला समन्वयक वीरेन्द्र सिंह 
ठाकुर, लेखापाल पवन कुमरावत 
एवं परामर्शदाताओं ने जल संरक्षण 
हेतु व्यापक जन जागरूकता के 
लिए विद्यार्थियों को मार्गदर्शन 
दिया।

जल गंगा संवर्धन अभियान स्लोगन 
एवं पोस्टर प्रतियोगिता आयोजित

नीमच 6 मई (िनप्र)। जिला 
पंचायत सीईओ अमन वैष्णव एवं 
एडीएम श्रीमती लक्ष्मी गामड़ ने 
मंगलवार को कलेक्टोरेट सभाकक्ष 
नीमच में जनसुनवाई करते हुए 78 
आवेदकों की सुनी समस्याएं और 
निराकरण करने के निर्देश संबंधित 
अधिकारियों को दिए। जनसुनवाई 
में सुवाखेडा की मानीबाई, 

कनावटी के बालकिशन बैरागी, 
खेडा कुशालपुरा की सम्पतबाई, 
पिपल्याघोटा के राधेश्याम बैरागी, 
खातीखेड़ा के सुखलाल, चल्दू के 
दशरथसिह, राजस्व कॉलोनी नीमच 
के शोभामल, बरखेडा के मदनलाल 
मीणा, उपरेड़ा के नंदलाल, 
चोथखेडा के ओमप्रकाश, गिरदौडा 
के किशनसिह, सेदरिया के दशरथ 

गायरी, अम्बेडकर कॉलोनी की 
गायत्री, दामोदरपुरा के मोतीलाल, 
निम्बाहेडा के सलीम मंसूरी, रतनगढ़ 
की रेखा, खोर के श्यामदास आदि 
ने अपनी समस्याओं से संबंधित 
आवेदन प्रस्तुत किए। इन आवेदनों 
का समय-सीमा में निराकरण 
करने के निर्देश संबंधित जिला 
अधिकारियों को दिए गए हैं ।

जिला पंचायत सीईओ एवं एडीएम ने की 
जनसुनवाई, 78 आवेदकों की सुनी समस्याएं

नीमच 6 मई (िनप्र). जिला 
प्रशासन नीमच द्वारा जिले में 
सुशासन एवं शासन की योजनाओं 
के प्रभावी क्रियान्वयन के अभियान 
की कार्ययोजना तैयार कर उस पर 
अमल प्रारंभ कर दिया गया है। इसके 
तहत कलेक्टर हिमांशु चंद्रा द्वारा सभी 
तहसीलों में ग्राम स्तरीय अमले से 
संवाद एवं दिशा निर्देशों संबंधी बैठके 
कर सुशासन एवं शासन की योजनाओं 
के प्रभावी क्रियान्वयन के लिए मैदानी 
अमले से संवाद कर रहे है । इसी क्रम 
में कलेक्टर हिमांशु चंद्रा ने मंगलवार 
को जावद के अस्पताल परिसर एवं 
नीमच के टाउन हॉल नीमच में सभी 
विभागों के क्षेत्र के ग्राम स्तरीय अमले 
की बैठक में वन टू वन संवाद किया। 
आगामी दिनों में कलेक्टर शेष अन्य 
तहसीलों में भी ग्राम स्तरीय अमले की 
बैठक कर, संवाद करेंगे । इस मौके पर 
जिला पंचायत सीईओ अमन वैष्णव, 
एसडीएम जावद सुश्री प्रीती संघवी, 
एसडीएम नीमच संजीव साहू एवं 
अन्य अधिकारी भी उपस्थित थे ।

बैठक में कलेक्टर चंद्रा ने कहा, 
कि तीन दिवसीय विशेष ई-केवायसी 
अभियान में सभी ने अच्छा कार्य किया 
है। सीएम हेल्पलाईन की शिकायतों के 
निराकरण में नीमच जिला पिछले 6 
माह से निरंतर प्रदेश में टाप 5 जिलों 
में शामिल रहा है। राजस्व विभाग 
के प्रकरणों के निराकरण एवं सभी 
योजनाओं में नीमच जिला प्रदेश में 
टॉप 3 जिलो में शामिल है ।

शामिलात दर्ज शासकीय 
जमीनों का नक्शा तरमीम 
प्राथमिकता से करें :- कलेक्टर 
ने राजस्व विभाग के ग्राम स्तरीय 
अमले से संवाद करते हुए कहा, कि 
फार्मर रजिस्ट्री में अच्छा कार्य हुआ 

है। परंतु सभी किसानों की फार्मर 
रजिस्ट्री का पंजीयन करना है। आधार, 
आर.ओ.आर. लिंकेज का शतप्रतिशत 
कार्य पूर्ण करना है। उन्होने निर्देश 
दिए, कि शासकीय भूमि के संरक्षण 
हेतु शामिलात खाते में दर्ज शासकीय 
भूमि का नक्शा तरमीम का कार्य 
सर्वोच्च प्राथमिकता से 20 मई तक 
पूर्ण करवाएं । कलेक्टर ने कहा, कि 
राजस्व प्रकरणों के निराकरण में नीमच 
जिला प्रदेश में दूसरे नम्बर पर है, 
सीमाकंन, बटवारा, अभिलेख दुरूस्ती 
का कार्य भी सर्वोच्च प्राथमिकता से 
पूरा करवाए। लोकसेवा गारंटी के तहत 
समय-सीमा में प्रकरणों का निराकरण 
सुनिश्चित करें ।

सभी पात्र हितग्राहियों के 
समग्र ई-केवायसी करवाए :- 
बैठक में कलेक्टर हिमांशु चंद्रा ने 
पंचायत सचिव रोजगार सहायकों और 
ग्राम स्तरीय कर्मचारियों से संवाद करते 
हुए कहा, कि समग्र ई-केवायसी का 
63 प्रतिशत कार्य जिले में पूरा हो गया 
है। आगामी 20 मई तक शतप्रतिशत 
हितग्राहियों का ई-केवायसी का कार्य 
पूर्ण करे। साथ ही डूप्लीकेट समग्र, मृत 
व्यक्तियों के समग्र एवं पलायन कर 
चुके हितग्राहियों के समग्र एवं अपात्रों 
के समग्र को डिलीट भी करे। खाद्य, 

ई-केवायसी का कार्य भी आगामी 7 
दिवस में पूर्ण करे। अपात्र उपभोक्ताओं 
के नाम हटाने की कार्यवाही करने के 
साथ ही पात्र उपभोक्ताओं के समग्र, 
खाद्य, ई-केवायसी करवाए। इसके 
लिए गांव-गांव जाकर शिविर लगाए ।

प्रधानमंत्री आवास के कार्य 
पूर्ण करवाएं - कलेक्टर चंद्रा 
ने निर्देश दिए, कि स्वीकृत सभी 
प्रधानमंत्री आवास निर्माण के कार्य 
प्रारंभ करवाकर, कार्य पूर्ण करवाएं। 
जिन आवासों  का निर्माण कार्य हो रहा 
है उनके मस्टर जारी करें ।

जल संरचनाओं के सभी कार्य 
15 जून तक पूर्ण करवाएं - बैठक 
में कलेक्टर चंद्रा ने जल गंगा संवर्धन 
अभियान के तहत स्वीकृत जल 
संरचनाओं के सभी निर्माण कार्य 15 
जून तक अनिवार्य रूप से पूर्ण करवाने 
के निर्देश पंचायत सचिव, रोजगार 
सहायकों को दिए है। कलेक्टर ने पूर्व 
में स्वीकृत सभी कार्य भी 15 जून तक 
पूरा करवाने के निर्देश देते हुए कुआ 
रिचार्ज और खेत तालाब निर्माण के 
सभी कार्यो को पूर्ण करवाकर उनका 
जियो टेगिंग 15 जून तक करवाने के 
निर्देश दिए ।

कुओ, बावडियों की साफ-
सफाई, रंगाई-पुताई :- बैठक में 

कलेक्टर ने सभी पंचायत सचिवों, 
रोजगार सहायकों को निर्देश दिए, 
कि वे कुओ, बावडियों, सार्वजनिक 
तालाबों की साफ-सफाई, जनसहयोग 
से करवाकर, उनकी रंगाई, पुताई 
एवं सौंदर्यीकरण का कार्य करवाएं। 
सरपंचों, पंचों के सहयोग से श्रमदान 
करवाकर उक्त कार्य पूर्ण करवाए। 
साथ ही ग्रामीण क्षेत्रों में सभी गांवों 
में 7 दिवसीय विशेष साफ-सफाई 
अभियान चलाकर, साफ-सफाई 
करवाए और गांवों को पोलिथीन मुक्त 
करवाए ।

पौधारोपण की पूर्ण तैयारियॉं 
करें- बैठक में कलेक्टर ने सभी 
पंचायत सचिवों और रोजगार सहायको 
को निर्देश दिए, कि वे 15 जून से 
पूर्व पौधारोपण की सभी आवश्यक 
तैयारियां कर लें पौधा रोपण के लिए 
गढढे तैयार करवाये ।

तालाबों से मिट्टी निकालने का 
कार्य करवाए:- कलेक्टर ने सभी 
पंचायतों के सचिवों, रोजगार सहायकों 
को निर्देश दिए, कि वे गांव के तालाबों 
स ेजनसहयोग से मिट्टी निकालने का 
कार्य सर्वोच्च प्राथमिकता से प्रारंभ 
करवाकर पूर्ण करवाएं। इससे किसानों 
को उपजाऊ मिट्टी अपने खेतों के लिए 
उपलब्ध होगी। साथ ही तालाबों का 

जिला प्रशासन द्वारा सुशासन एवं शासन की योजनाओं 
के प्रभावी क्रियान्वयन की कार्ययोजना पर अमल प्रारंभ
कलेक्टर ने जावद व नीमच में सभी विभागों के ग्राम स्तरीय अमले से किया संवाद

हमारे पूज्य जीजाजी व ललित, अजय 
(वल्लभ), बृजेश, प्रद्युम्न गौरव के फूफा जी एवं 
तन्मय, चिन्मय, कार्तिक, अनिरुद्ध, प्रत्यक्ष के बड़े 
फूफाजी श्री रामस्वरूपजी आदाली अजमेर रविवार 
दिनांक 4 मई 2025 को श्री जी शरण हो गए है 
। जिनकी शोक बैठक अाज दिनांक 7 मई 2025 

बुधवार को प्रातः 10:00 बजे से 11:00 तक निज निवास, जाजू 
बिल्डिंग के पीछे, नीमच पर रखी गई है ।

- शोकाकुल
पुरुषोत्तम, रघुनंदन, विष्णु, भरत 

एवं समस्त प्रेस वाला पाराशर परिवार

शोक बैठक

अधिक-कम वजन, मधुमेह, हृदय 
विकार, अस्थमा, आर्थराईटिस, 
ऑस्टियोपोरासिस, किडनी और 
लीवर संबंधी विकार आदि अनेक 
असाध्य रोगों को नियंत्रण में लाया 
जा सकता है। नाड़ी परीक्षा खाली 
पेट या भोजन लेने के ढाई घण्टे के 
बाद की जाती है। इस दौरान जल 
ग्रहण किया जा सकता है।

श्री कियावत ने बताया कि 
रजिस्ट्रेशन एवं अधिक जानकारी 
के लिये मो.नं. 9826252345 
एवं 9406830306 पर सम्पर्क 
किया जा सकता है। रजिस्ट्रेशन 
शुल्क 300 रुपये. रखा गया है। 
आर्ट ऑफ लिविंग मंदसौर द्वारा 
नगर एवं आसपास के नागरिकों से 
इस नाड़ी परीक्षण शिविर का लाभ 
लेने की अपील की है।

नीमच 6 मई (िनप्र)। राष्ट्रीय 
विधिक सेवा प्राधिकरण, नई 
दिल्ली एवं म.प्र.राज्य विधिक सेवा 
प्राधिकरण जबलपुर के निर्देशानुसार 
एवं प्रधान जिला एवं सत्र न्यायाधीश 
एवं जिला विधिक सेवा प्राधिकरण 
नीमच के अध्यक्ष वीरेंद्र सिंह राजपूत 
के मार्गदर्शन एवं जिला विधिक सेवा 
प्राधिकरण नीमच की सचिव श्रीमती 
शोभना मीणा के निर्देशन में 10 मई 
2025 को नेशनल लोक अदालत 
का आयोजन जिला स्तर एवं 

तहसील स्तर पर किया जा रहा है ।
नेशनल लोक अदालत के 

प्रचार प्रसार के लिए प्रचार वाहनों 
को मंगलवार को प्रधान जिला 
न्यायाधीश वीरेंद्र सिंह राजपूत ने 
हरी झंडी दिखाकर नवीन जिला 
न्यायालय परिसर से रवाना किया। 
इस अवसर पर जिला स्थापना पर 
पदस्थ समस्त न्यायाधीशगण,जिला 
विधिक सहायता अधिकारी श्री 
प्रवीण कुमार,लीगल एड डिफेंस 
काउंसल उपस्थित थे। जिला 

विधिक सेवा प्राधिकरण नीमच 
की सचिव श्रीमती शोभना मीणा ने 
बताया कि यह प्रचार वाहन जिले 
के विभिन्न शहरी एवं ग्रामीण इलाकों 
में जाकर लोक अदालत का प्रचार-
प्रसार माइक व लाउडस्पीकर के 
माध्यम से करेंगे एवं आमजनों को 
लोक अदालत से होने वाले फायदे 
के बारे में जागरूक करेंगे, ताकि 
अधिक से अधिक राजीनामा योग्य 
प्रकरण लोक अदालत में निस्तारित 
किए जा सके।

नेशनल लोक अदालत के प्रचार-
प्रसार के लिए प्रचार वाहनों को
प्रधान जिला न्यायाधीश ने हरी झंडी दिखाकर किया रवाना नीमच 6 मई (िनप्र)। पंचायत राज 

संचालनालय भोपाल के निर्देशानुसार 
जिला पंचायत की स्थाई समितियों का 
गठन मध्यप्रदेश पंचायत राज एवं ग्राम 
स्वराज अधिनियम 1993 की धारा 
47 के तहत किया जाना है । कार्यालय 
आयुक्त उज्जैन संभाग उज्जैन द्वारा अपर 
कलेक्टर नीमच को जिला पंचायत नीमच 
की स्थायी समिति का गठन किये जाने हेतु 
पीठासीन अधिकारी नियुक्त किया गया है। 
जिला पंचायत नीमच की स्थायी समितियों 
का गठन 15 मई 2025 गुरूवार को जिला 
पंचायत सभाकक्ष नीमच में अपरान्ह 12 
बजे नियत किया गया है।

जिला पंचायत 
नीमच की स्थाई 
समिति का गठन 
15 मई को होगा

गहरीकरण होकर, उनकी जल भराव 
क्षमता भी बढेगी, गांव का जल स्तर 
भी बढेगा। 

आंगनवाडी समय पर खुले-
दर्ज सभी बच्चें आंगनवाडी 
आए:- बैठक में कलेक्टर चंद्रा ने 
सभी आंगनवाडी कार्यकर्ताओं और 
सहायिकाओं को निर्देश दिए, कि सभी 
आंगनवाडी केंद्र निर्धारित समय पर 
अनिवार्य रूप से खुले, दर्ज सभी बच्चों 
को घर-घर से बुलाकर आंगनवाडी 
लाए और उन्हें सुबह नाश्ता व दोपहर 
में गर्म पका हुआ भोजन अनिवार्य रूप 
उपलब्ध करवाएं ।

शतप्रतिशत बच्चों का सम्पूर्ण 
टीकाकरण हो - बैठक में कलेक्टर 
ने आशा, ए.एन.एम. एवं स्वास्थ्य 
अमले को निर्देश दिए, कि शतप्रतिशत 
बच्चों का सम्पूर्ण टीकाकरण करवाएं। 
सभी गर्भवती महिलाओं का पंजीयन 
हो और निर्धारित सभी चारों ए.एन.सी. 
समय पर हो।

आंगनवाडी केंद्रों की मरम्मत 
करवाए- कलेक्टर ने सभी पंचायत 
सचिवों एवं नगरीय निकायों के 
सीएमओ को निर्देश दिए, कि वे अपने 
क्षेत्र के आंगनवाडी केंद्र भवनों का 
निरीक्षण करे और यदि किसी भवन में 
मरम्मत की आवश्यकता है, तो उनकी 
उपलब्ध निधि से मरम्मत करवाए। 
यदि किसी गांव या शहरी क्षेत्र में नवीन 
आंगनवाडी भवन की आवश्यकता 
हो, तो उसका भी प्रस्ताव तैयार कर 
भिजवाए । बैठक में कलेक्टर चंद्रा ने 
निर्देश दिए, कि अधिकारी, कर्मचारियों 
का आमजनों के प्रति अच्छा व्यवहार 
हो, सभी ऑनलाईन सेवाएं समय पर 
मिले, जनसुनवाई समय पर हो, राशन 
दुकान समय पर खुले, आंगनवाडी 
समय पर खुले, नामांतरण, बंटवारा 
व पंचायतों से संबंधित विभिन्न सेवाएं 
आमजनों को तत्परतापूर्वक समय पर 
उपलब्ध हो। शासन की योजनाओं 
के लाभ से संबंधित कोई भी आवेदन 
सात दिवस से अधिक लंबित ना रहे। 
हितग्राहियों को समय पर हितलाभ 
मिले। बैठक में जनपद सीईओ, 
बीएमओ, सभी सीएमओ, पंचायत 
समन्वय अधिकारी, ग्रामीण कृषि 
विस्तार अधिकारी, राजस्व निरीक्षक, 
सभी आंगनवाडी कार्यकर्ता, सहायिका, 
पंचायत सचिव, रोजगार सहायक, 
पटवारी, ए.एन.एम., आशा कार्यकर्ता 
सहित सभी विभागों के ग्राम स्तरीय 
अधिकारी कर्मचारी उपस्थित थे।

नीमच। त्रिलोक पिता स्व.
नरसिंह प्लास निवासी यादव 
मण्डी बघाना नीमच ने जिला 
पुलिस अधीक्षक को शिकायती पत्र 
लिखकर उसे व उसके परिवार की 
जान माल सम्पत्ति को सुरक्षा प्रदान 
करवाने की गुहार लगाई।

मंगलवार 6 मई को जिला 
पुलिस अधीक्षक नीमच को पत्र 
लिखकर प्रार्थी त्रिलोक प्लास ने 
बताया कि उसका भाई मनोज (उम्र 
32 वर्ष) चंगेरा स्थित नई कृशि 
उपज मण्डी में राकेश भारद्वाज 

रिपोर्ट लिखाने पर मिल रही जान से मारने की धमकी, एसपी को शिकायत कर की सुरक्षा की मांग
के व्यवसायिक स्थल पर उनके 
नियोजन में कार्य कर रहा था, जहां 
दिनांक 3 मार्च 2025 को मालिक 
राकेश भारद्वाज एवं ठेकेदार द्वारा 
अनुचित दबाव बनाकर बिना 
किसी प्रकार के सेफ्टी कीट प्रदाय 
करवाकर कार्य करवाया जा रहा था, 
जिसके परिणामस्वरूप उक्त लोगों 
के भय के कारण कार्य करने के 

दौरान समीप से गुजर रही हाईटेंशन 
विद्युत लाईन की चपेट में आने से 
उसके भाई मनोज यादव की मृत्यु 
हो गई थी। उक्त सभी लोगों की 
लापरवाही के कारण उसके भाई की 
मौत हुई है, जिसके सम्बंध में प्रार्थी 
द्वारा लेखी रिपोर्ट कर कार्यवाही 
हेतु आवेदन दिये थे, जिस पर 
आरोपीगणों की ओर से प्रार्थी व 

उसके परिवार को उचित माध्यमों 
से देख लेने की धमकियां मिल रही 
हैं और प्रार्थी व उसके परिवार को 
बाहुबली आरोपीगणों से जान का 
खतरा बना हुआ है। प्रार्थी त्रिलोक 
प्लास ने जिला पुलिस अधीक्षक से 
उसे और उसके परिवार की जान 
माल सम्पत्ति को सुरक्षा प्रदान 
करवाने की गुहार लगाई है।


